ՀԻՄՆԱՎՈՐՈՒՄ

<<ԱՌՏԵԼԻԱ ՋՈՒՐ ԵՎ ՇՐՋԱԿԱ ՄԻՋԱՎԱՅՐ>> ՀԱՍԱՐԱԿ ԲԱԺՆԵՏՈՄՍԵՐՈՎ ԸՆԿԵՐՈՒԹՅԱՆԸ ԼԻՑԵՆԶԱՎՈՐՄԱՆ ԵՆԹԱԿԱ ԳՈՐԾՈՒՆԵՈՒԹՅՈՒՆ ԻՐԱԿԱՆԱՑՆԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
Իրավական ակտի ընդունման անհրաժեշտությունը                          

<<<<Առտելիա Ջուր և Շրջակա Միջավայր>>  հասարակ բաժնետոմսերով  ընկերությանը լիցենզավորման ենթակա գործունեություն  իրականացնելու թույլտվություն տալու  մասին>> Հայաստանի Հանրապետության կառավարության որոշման նախագծի (այսուհետ՝ Որոշման նախագիծ) ընդունումը պայմանավորված է <<Վեդի ջրամբարի և ոռոգման համակարգի կառուցում>> ներդրումային ծրագրի  շրջանակներում 2017 թվականի փետրվարի 8-ին <<Ջրային տնտեսության ԾԻԳ>> ՊՀ-ի և <<Առտելիա Ջուր և Շրջակա Միջավայր>> ՀԲԸ-ի միջև կնքված N AFD/QCBC/CS-16/001  պայմանագրով շինարարության որակի տեխնիկական հսկողություն (հիդրրոտեխնիկական) գործունեության տեսակի իրականացման թույլտվություն տրամադրելու անհրաժեշտությամբ:

Ընթացիկ իրավիճակը և խնդիրները

«Վեդի ջրամբարի և ոռոգման համակարգի կառուցում» ծրագիրը ֆինանսավորվում է Զարգացման ֆրանսիական գործակալության վարկային միջոցներով և ՀՀ կառավարության համաֆինանսավորմամբ` 90 մլն Եվրո ընդհանուր արժողությամբ, որի համար 2016թվականի հունվարի 26-ին ստորագրվել է վարկային համաձայնագիր:

Ծրագրում ներառված հիմնական աշխատանքներն են՝ Վեդու 29.4 մլն մ3 ընդհանուր ծավալով ջրամբարի պատվարների և օժանդակ ՀՏԿ-ների կառուցումը, Վեդի և Խոսրով գետերի վրա ջրառ(ջրընդունիչ) հանգույցների և ջրի մոտեցնող համակարգի (շուրջ 11 կմ երկարությամբ) կառուցումը, ոռոգման համակարգի (37 կմ երկարությամբ) կառուցումը, ջրամբարի իշխման տակ գտնվող 3200 հա հողատարածքների ոռոգման  ներտնտեսային ցանցի   վերականգնումը/վերակառուցումը և շուրջ 500հա փորձնական հողատարածքներում նոր տեխնոլոգիաների կիրառումը:
Ծրագրի իրականացման արդյունքում Վեդի ջրամբարի իշխման տակ գտնվող թվով 8 համայնքների (Դաշտաքար, Ուրցաձոր, ք.Վեդի, Գոռավան, Այգավան, Ավշար, Նոյակերտ և Արարատ) շուրջ 2900 հա հողատարածքների մեխանիկական ոռոգումը կփոխարինվի ինքնահոս եղանակով, որի  արդյունքում՝ թվով  11 պոմպակայանների աշխատանք ամբողջությամբ կդադարեցվի  իսկ  թվով 4 պոպմակայանների աշխատանք կդադարեցվի  մասնակի:  Ծրագրի իրականացման արդյունքում կտնտեսվի նաև  19մլն կվտ/ժամ էլեկտրաէներգիա (մոտ 1 մլրդ ՀՀ դրամ), կավելանան  300 հա լրացուցիչ ոռոգելի հողատարածքներ, 20-25%-ով կկրճատվի ջրի կորուստները, 18մլն/մ3-ով կնվազի ջրառը  Սևանա լճից, կբարձրանա Արտաշատի մայր ջրանցքից ոռոգվող համայնքների 2800հա հողատարածքների ջրապահովման մակարդակը,  չորս տարի ժամանակահատվածով կստեղծվի 250 նոր աշխատատեղեր՝ ամսական 220-250 հազար դրամ միջին աշխատավարձով:

Վերոնշյալ Ծրագրով նախատեսված նպատակների  իրականացման համար միջազգային մրցույթի արդյունքում 08 փետրվարի 2017թ.<<Ջրային տնտեսության ԾԻԳ>> ՊՀ-ի և <<Առտելիա Ջուր և Շրջակա Միջավայր>> ՀԲԸ-ի միջև  կնքվել է  <<Վեդի ջրամբարի պատվարի և օժանդակ կառուցվածքների, ջրառների և ջրի փոխադրման համակարգի շինարարության տեխնիկական վերահսկողության իրականացման>> N AFD/QCBC/CS-16/001 պայմանագիրը (այսուհետ՝ «Պայմանագրեր»):

«Լիցենզավորման մասին» ՀՀ օրենքի 7-րդ հոդվածի 6.1-րդ մասի համաձայն՝ օտարերկրյա իրավաբանական անձինք ՀՀ կառավարության որոշմամբ կարող են իրականացնել օրենքով նախատեսված լիցենզավորման ենթակա գործունեություն օտարերկրյա պետությունների կողմից տված համապատասխան լիցենզիայի առկայության դեպքում:
Ֆրանսիայի Հանրապետության կողմից  <<Առտելիա Ջուր և Շրջակա Միջավայր>>  հասարակ բաժնետոմսերով  ընկերությանը տրվել է համապատասխան լիցենզիա;

«Լիցենզավորման մասին» ՀՀ օրենքի  43-րդ հոդվածի 2-րդ մասի աղյուսակ 17-րդ կետի 3-րդ ենթակետերի համաձայն շինարարության որակի տեխնիկական հսկողությունը  հանդիսանում են լիցենզավորման ենթակա գործունեություն, իսկ համաձայն ՀՀ կառավարության 02 հուլիսի 2009թ. N 775-Ն որոշմամբ հաստատված կարգի շինարարության որակի տեխնիկական հսկողությունը իրականացվում է հինգ տարբեր ոլորտներում, որոնց թվում է նաև հիդրոտեխնիկական ոլորտը:


Հիմք ընդունելով վերոգրյալն առաջարկվում է <<Առտելիա Ջուր և Շրջակա Միջավայր>>  հասարակ բաժնետոմսերով  ընկերությանը թույլատրել Ֆրանսիայի Հանրապետության կողմից տրված  համապատասխան  լիցենզիայի հիման վրա 08 փետրվարի 2017թ.<<Ջրային տնտեսության ԾԻԳ>> ՊՀ-ի և <<Առտելիա Ջուր և Շրջակա Միջավայր>> ՀԲԸ-ի միջև  կնքված  <<Վեդի ջրամբարի պատվարի և օժանդակ կառուցվածքների, ջրառների և ջրի փոխադրման համակարգի շինարարության տեխնիկական վերահսկողության իրականացում>> N AFD/QCBC/CS-16/001  պայմանագրի շրջանակներում իրականացնել շինարարության որակի տեխնիկական հսկողության՝ հիդրոտեխնիկական (Ընկերության կանոնադրությունը և լիցենզիան կցվում են):
    Նախագծի մշակման գործընթացում ներգրավված ինստիտուտները 

Ներկայացված որոշման նախագիծը մշակվել է ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմի կողմից:
         Կարգավորման նպատակը և ակնկալվող արդյունքը

        Որոշման ընդունման արդյունքում <<Առտելիա Ջուր և Շրջակա Միջավայր>>  հասարակ բաժնետոմսերով  ընկերությանը վերոնշյալ Ծրագրերի և պայմանագրի  շրջանակներում ձեռք կբերի շինարարության որակի տեխնիկական հսկողություն՝ հիդրոտեխնիկական գործունեության տեսակներով զբաղվելու իրավունք, ինչը վերջինիս հնարավորություն կտա Հայաստանի Հանրապետության օրենսդրության պահանջներին համապատասխան իրականացնել շինարարության որակի տեխնիկական հսկողություն՝ հիդրոտեխնիկական: 
ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտե                                     
